
7 jun, 2010 

KBSA poziva na komemoraciju 15-e godisnjice srebrenickog genocida.  

 
U počast žrtvama genocida i agresije, KBSA poziva sve ljude i organizacije dobre 
volje, da rade u svojoj zajednici na komemoraciji 15-te godišnjice genocida 
Srebrenice koji se desio u julu 1995-e godine u bosanskom gradu Srebrenici. Genocid 
se desio kada je pala Srebrenica 11-og jula, 1995-e godine u ruke srpskih snaga, 
predvodjenih od strane ratnih zločinaca Ratka Mladića i Radovana Karadžića.  Srpske 
snage su sistematski likvidirali više od 8,000 bošnjačkih muškaraca i dječaka sa 
ciljom da unište bošnjačko stanovništvo u Srebrenici i okolini. Ovaj dogadjaj je 
proglašen genocidom od Medjunarodnog Suda Pravde u mnogim slučajevima tj. 
optužnicama, a prema definiciji zločina po članu 2 u sporazumu U.N Konvencija za 
Spriječavanje i Kažnjavanje Zločina Genocida (Convention on the Prevention and 
Punishment of the Crime of Genocide).  
 
 
Takodjer pozivamo sve Bošnjake i sve pro-bosansko orijentisane osobe da utiču na 
svoje lokalne vlasti da se usvoji rezolucija koja komemoriše žrtve genocida kroz 
dekleraciju 11-og jula kao dana Sjećanja na Srebrenicu i sedmice 11-og jula kao 
počasne sedmice za Bosnu i Hercegovinu. Brojne rezolucije su već usvojene u 
američkom Kongresu u 2005-oj i drugim državama (Mičigan, Ilinois, Mizuri) i 
mnogim gradovima i vladama diljem SAD. Dalje, Evropski Parlament je prihvatio 
rezoluciju u 2009 kojom izražavaju počast žrtvama genocida.  
 
 
Veoma je važno da nastavimo sjećanje na žrtve i da govorimo o strašnim dogadjajima 
koji su se desili u Evropi poslije drugog svjetskog rata i koju su opisani kao najveća 
grozota poslije Holokausta. Sjećanjem na žrtve, biti ćemo sigurni da smo im odali 
počast kao i da smo skrenuli pažnju na genocidne slučajeve širom svijeta tako da se 
nikada više nigdje u svijetu ne ponovi Srebrenica.  
 
 
Moramo se takodje sjetiti cijele Bosne i Hercegovine čiji glas za slobodu i 
demokratiju je naišao na brutalnu silu, agresiju i mržnju. Bosna je preživjela sprsku 
agresiju ali demokratska struktura je veoma krhka. Radi toga mi nastavljamo sa 

strogom podrškom Bosne tako da ona sigurno nastavi putem do mira i stabilnosti, 
demokratije i slobode za sve njene gradjane.  
 
 
Primjerak napisane rezolucije je dostupan i dodat sa ovom pozivnicom. Molimo vas 
da svoje prijatelje, radne kolege, i rodbinu obavijestite o ovoj rezoluciji i da ih 
pitate da se na bilo koji način uključe u komemoraciju u čast žrtava genocida.  
 
 
U ime Upravnog Odbora KBSA  
 
Hamdija Custovic 
Glasnogovornik KBSA 

